
До Државната комисија за спречување на корупцијата, доставено е Барање на 

мислење во врска со постоење на состојба на судир на интереси. 

 

Државната комисија за спречување на корупцијата согласно член 17 од Законот 

за спречување на корупцијата и судирот на интереси (,,Службен весник на 

Република Македонија“ бр. 12/2019) и член 41 –б од Деловникот за работа на 

Државната комисија за спречување на корупцијата бр.02-3794/1 од 08.08.2019 

година, бр.03-2198/1 од 12.06.2020 година, бр.02-8774/1 од 17.10.2022 година, бр. 02-

3087/1 од 06.12.2024 година и 02-2451/1 од 20.07.2026 година, го дава следното 

    

М И С Л Е Њ ЕМ И С Л Е Њ ЕМ И С Л Е Њ ЕМ И С Л Е Њ Е    

 

Согласно член 8 став (2) од Законот за спречување на корупцијата и судирот на 

интереси, под поимот „службено лице“ се подразбираат сите избрани или 

именувани лица и вработените во јавниот сектор. 

 

Согласно предвидените забрани и ограничувања во Законот за спречување на 

корупцијата и судирот на интереси, не постои законска забрана претседател на 

синдикална организација при Државниот студентски дом „Кочо Рацин“ – Битола 

истовремено да ја извршува функцијата член на Управниот одбор на истата 

институција. 

 

Поради остварување и заштита на своите економски и социјални права, 

граѓаните имаат право да основаат синдикати и да се зачленат во синдикат по 

сопствен избор. 

Синдикатот е самостојна, демократска и независна организација на работниците 

во која тие доброволно се здружуваат поради застапување, претставување, 

унапредување и заштита на своите економски, социјални и други поединечни и 

колективни интереси. 

Согласно Законот за работните односи, работниците имаат право, по свој 

слободен избор, да основаат синдикат без какво било претходно одобрување и да 

се зачленуваат во него, под условите пропишани со статутот или со правилата на 

тој синдикат. 

Државната комисија укажува дека членот на Управен одбор треба да внимава и 

да се иззема од седници на Управниот одбор доколку на истите се одлучува за 

работничките права на вработените во Државниот студентски дом „Кочо Рацин“ 

– Битола и да постапува согласно член 72 и 75 од Законот за спречување на 

корупцијата и судирот на интереси. 

 

Член 72  

„(1) Службеното лице во своето работење, е должно да внимава на потенцијален 

судир на интереси и да преземе мерки за негово одбегнување. 

(2) Во случај на сомневање за постоење судир на интереси, службеното лице е 

должно да ги преземе сите неопходни мерки за да го спречи влијанието на 

неговиот приватен интерес или приватниот интерес на друго лице врз 

извршувањето на неговите овластувања и должности и за тоа да го извести својот 

претпоставен. 

(3) Во случај на постоење на сомневање за судир на интереси, службеното лице е 

должно да побара мислење од Државната комисија.“ 

 

Член 75  

„(1) Кога службеното лице ќе дознае за околности што укажуваат на постоење на 

судир на интереси или на потенцијален судир на интереси, е должно веднаш да 

побара да биде изземено и да запре со своето постапување. 

(2) Службеното лице ќе биде изземено од вршењето на определено дејствие со 

одлука на органот во кој е избрано или именувано, односно каде што врши 

функции, јавни овластувања или службени должности и по барање на 

заинтересирано лице кое дознало за околности што укажуваат на постоење на 

судир на интереси или на потенцијален судир на интереси.“ 

 

Секое службено лице треба да го почитува и Начелото на интегритет согласно 

член 4 од Законот за спречување на корупцијата и судирот на интереси: 

„(1) Секој е должен во вршењето на функцијата, јавното овластување и 

службената должност да постапува совесно, стручно, одговорно, чесно, ефикасно 

и непристрасно. 

(2) Службеното лице во извршувањето на јавните овластувања и должности е 

должно да ги почитува начелото на законитост, начелото на еднаквост, начелото 

на јавност, етичките норми и професионалните стандарди, без дискриминација 

или повластување на кој било, со целосно почитување на јавниот интерес. 

(3) Службеното лице во вршењето на својата функција е должно да внимава на 

евентуален судир на интереси и при извршувањето на јавните овластувања и 

должности не смее да се раководи од лични, семејни, верски, партиски и етнички 

интереси, ниту од притисоци и ветувања од претпоставениот или од друго лице.“ 

 

 

 

 

 

 

 

 

         ПретседателПретседателПретседателПретседател    

